
ТАҚРИЗИ 
муқарризи расмӣ ба диссертатсияи Ғаниева Малика Абдуқодировна дар 
мавзӯи «Ташаккули салоҳиятнокии омӯзгорони ояндаи санъати тасвирӣ 

дар раванди таҷрибаомӯзии пленэрӣ» барои дарёфти дараҷаи илмии 
номзади илмҳои педагогӣ аз рӯйи ихтисоси 13.00.08 - Назария ва 

методикаи таҳсилоти касбӣ (илмҳои педагогй) (13.00.08.04 - Назария ва 
методикам фанҳои гуманитарӣ).

Ҳамроҳшавии Тоҷикистон ба Конвенсияи Болония ва воридшавии 

кишвар ба фазой умумии таҳсилоти ҷаҳонӣ таҳсилоти олиро унсури 

ҷудонашаванда ва ҷиддии фаъолияти минбаъдаи мутахассис мегардонад. 

Стандарта давлатии таълимии таҳсилоти олии касбӣ ба назар гирифтани 

махсусияти касбиро ҳангоми омодакунии донишҷӯ, ҳадафгузории ӯро 

барои татбиқ намудани вазифаҳои фаъолияти ояндаи касбй тақозо 

мекунад. Вазифаи мазкур дар назди факултетҳои санъати тасвирӣ, 

муассисаҳои олии таълимии омӯзгории Тоҷикистон низ гузошта 

шудааст.

Низоми муосири таҳсилоти олӣ асосан дониши заминавӣ медиҳад 

ва малакаҳои истифодаи онҳоро дар рафти таълим меомӯзонад; чй тавр 

истифода кардани дониши мазкур дар фаъолияти касбӣ танҳо дар 

машғулиятҳо оид ба методикаи санъати тасвирӣ ва дар таҷрибаомӯзии 

манзаранигорӣ ва он ҳам дар мухдати нисбатан кӯтоҳ баррасӣ карда 

мешавад. Ин ҳолат сабаби истифода шудани усули касбӣ-самтнок 

ҳангоми омодакунии омӯзгорони ояндаи санъати тасвирӣ, ташаккул 

додани салоҳиятнокии касбии онҳо дар рафти таълим мегардад.

Ҳадафи асосии таҳқиқоти мазкур ин масъалаи ташаккули 

салоҳиятнокиҳои бадеӣ-педагогӣ ва манзаранигории омӯзгорони ояндаи 

санъати тасвирӣ дар таълими муассисаҳои олии таҳсилот ҳалнашуда 

маҳсуб мешавад ва таҳқиқоти махсусро тақозо намуда, маҳз ҳамин 

аҳамияти диссертатсияи мазкурро инъикос мекунад, сабаби интихоб 

шудани мавзӯи мазкур - «Ташаккули салоҳиятнокии омӯзгорони ояндаи 

санъати тасвирӣ дар раванди таҷрибаомӯзии пленэрӣ»-ро шарҳ медиҳад.



Диссертатсия аз муқаддима, ду боб, шаш фасл, хулоса ва рӯйхати 

адабиёт иборат аст. Ҳаҷми асосии диссертатсия 178 сафҳаи компютериро 

бо номгӯйи адабиёт ба забонҳои тоҷикӣ. русӣ, англисй дар бар мегирад. 

Дар муқаддима интихоби мавзӯъ, аҳамияту дараҷаи омӯзиш ва навоварии 

илмии он асоснок шуда, ҳадаф ва вазифаҳои таҳқиқ муайян гардида, 

пойгоҳи манбаъҳои таҳқиқшаванда тавсиф ёфта, аҳамияти илмию 

назариявӣ ва амалии кор муайян карда шудааст. Инчунин дар муқаддима 

методи таҳқиқу марҳалаҳои омӯзиш ва ҳаҷму сохтори мавзӯъ инъикос 
ёфтааст.

Боби аввал - «Асосҳои назариявии ташаккули салоҳияти касбии 

омӯзгорони ояндаи санъати тасвирй» буда, аз се фасл иборат аст.

Фасли аввал: «Асосҳои психологӣ-педагогии салоҳиятнокии касбии 

омӯзгори ояндаи санъати тасвирӣ» номгузорӣ шуда, муайян карда шудааст, 

ки аз нуқтаи назари равоншиносй ва педагогикаи масъалаи ташаккули 

салоҳиятҳои шахсият фаъолона таҳқиқ мешаванд, аммо аксарияти 

масъалаҳо бе баррасӣ мондаанд ва ин боиси шавқи доимӣ ба масъалаи 

мазкур, ҷустуҷӯи ҳалли беҳтарини он, нуқтаҳои назари гуногун нисбати он 

гардидааст. Барои фаҳмиши моҳияти салоҳиятҳо, табиат, мундариҷа, 

қонуниятҳои ташаккул ва таъсири сабабнокй ва самтнокии шахсият ба ин 

раванд якчанд тарзҳо мавҷуданд (П.Г. Ананев, Н.В. Кузмина, К.К. 

Платонов, А,И. Щербаков ва ғайра). Тавре муаллифи диссертатсия қайд 

менамояд, барои муайян кардани моҳияти заминавии масъала бо мақсади 

ташкили самараноки раванди таълим ва ташаккули салоҳиятнокии касбии 

омӯзгорони ояндаи санъати тасвирй дар пленэр тахдили масъаларо аз 

консепсияи шахсият ва тавсифоти омодагии он ба азхудкунй ва амаликунии 

фаъолият оғоз кардан зарур аст.

Дар фасли дувум «Хусусиятҳои ташаккули салоҳиятнокии 

омӯзгорони ояндаи санъати тасвирй» чуноне ки диссертант Ғаниева М.А. 

қайд менамояд. тахдили ақидаи асосҳои назариявии ташаккули касбии 



шахсият нишон додааст, ки барои бомуваффақият амалй кардани ‘ 

фаъолият омӯзгори санъати тасвирӣ бояд сифатҳои муайяни шахсият, 

қобилиятҳои педагогӣ ва тасвиркашӣ дошта бошад. Шарти муҳими 

ташаккули салоҳиятнокиҳои бадей-педагогй ва манзаранигории 

омӯзгорони ояндаи санъати тасвирй дар рафти фаъолият дар пленэр 

фаъолияте мебошад, ки дар худ фаъолияти таълимӣ ва унсурҳои фаъолияти 

касбиро дар бар мегирад.

Фасли севум «Амсилаи мелодии салоҳияти омӯзгорони санъати 

тасвирй дар пленэр (ҳавои кушод)»-ро унвон гирифта, қайд карда мешавад, 

ки дар солҳои охир консепсияҳои нави таълим дар муассисаҳои олии 

таҳсилотӣ амсилаҳои нави омодакунии мутахассисон, аз ҷумла дар соҳаи 

маълумоти олии бадей-педагогй, арзи вуҷуд карданд, ки бо технологияҳои 

таҷдиди мундариҷа, таҳияи курсҳо ва барномаҳои нави таълимӣ 

вобастаанд. Дар таҳқиқотҳои илмӣ оид ба омодакунии мутахассисон дар 

соҳаи гуногуни фаннӣ «амсилаи мутахассис», «амсилаи фаъолияти 

мутахассис» ва «амсилаи раванди омодакунии мутахассис»-ро ҷудо 

мекунанд. Мутобиқи мақсад ва фарзияи таҳқиқот аз тарафи Ғаниева М.А. 

қайд карда мешавад, ки таҳияи амсилаи раванди ташаккули салоҳиятнокии 

бадей-педагогй ва манзаранигории омӯзгорони ояндаи санъати тасвирй 
зимни фаъолият дар пленэр зарурат дорад.

Усулҳои муосири омӯзиш барои таҳқиқ намудани ҳодисаҳои воқеият 

тавассути усулҳои омӯзиши интихобӣ, бидуни омӯзиши ҳамаи ҳолатҳо ва 

далелҳо имкон медиҳад. Тавре диссертант Ғаниева М.А. қайд менамояд, ба 

сифати яке аз чунин усулҳо усули амсиласозӣ баромад мекунад. Амсиласозӣ 

- усули илмии омӯзиш буда ҳангоми он на худи объекти таҳқиқ, балки 

низоми ёрирасон, сунъӣ ё табиӣ омӯхта мешавад, ки бо объекти омӯзиш дар 

мутобиқати нисбатан воқеӣ қарор дорад, метавонад дар баъзе ҷанбаҳо 

онро иваз намояд ва ҳангоми таҳқиқи он маълумотро оид ба худи объекти 

амсиласозишаванда пешниҳод кунад; ташкил ва омӯзиши амсилаҳои 

ашёҳо, ҳодисаҳо, равандҳои воқеан мавҷудбуда ва тарҳрезии объектҳо



(барои муайян ва дақиқ кардани тавсифоти онҳо, самаранок гардонидани ' 

тарзҳои сохтори онҳо ва ғайра) Вазифаи амсиласозй - омӯзиши бавоситаи 

низоми таҳқиқшавандаи ташаккулёбанда бо мақсади дарёфт кардани тарзи 

беҳтарини ташкили рафтори мақсадноки он мебошад.

Боби дувум «Марҳилаҳои таҳқиқот оиди татбиқи амсилаи 

салоҳиятнокӣ дар пленэр» номгузорй шуда, аз се фасл иборат аст. Фасли 

аввали он «Муайян кардани мақсади интихоби касб ва сатҳи ибтидоии 

ташаккули салоҳиятнокии манзаранигорӣ ва салоҳиятнокии педагогии 

донишҷӯён (марҳилаи пешакӣ)» номида шудааст.

Тавре Ғаниева М.А. қайд менамояд, зарурати озмоиши педагога 

нишон додани он буд, ки кадом натиҷаҳои таълими донишҷӯён дар 

пленэр метавонанд ҳангоми истифодаи амсилаи мелодии дар асоси 

таҳлил ва мундариҷаи фаъолияти омӯзгори санъати тасвирӣ таҳияшуда 

ба даст оварда мешаванд. Бо ин мақсад дар марҳилаи муқарраркунанда 

вазифаҳое гузошта шуданд, ки тавсифоти мавҷудбудаи донишҷӯён аз 

нуқтаи назари қобилият нисбати азхудкунӣ ва татбиқи самараноки 

фаъолияти омӯзгори санъати тасвирй бояд муайян намоянд:

• дарёфткунии сатҳи ибтидоии омодагй ва омодагии 

донишҷӯёне, ки дар озмоиш иштирок мекунанд;

• муқаррар кардани сабаби интихоб кардани касб ва сатҳи 

фаъолнокии омӯзишй;

• муқаррар кардани сатҳи худбаҳогузории салоҳиятнокиҳои 

донишҷӯёнп дар озмоиш иштироккунанда, нисбати фаъолияти бадеӣ- 

педагогӣ.
Дар фасли дувум, ки «Назорати талабот оиди арзёбии фаъолияти 

таълимии омӯзгорони ояндаи санъати тасвирй ва марҳилаи 

ташаккулдиҳандаи таҳқиқоти озмоишй» номгузорй шудааст, натиҷаҳои 

таҳқиқот тавассути ҷадвалҳо баҳогузорӣ гардидаанд. Қайд карда 

шудааст, ки назорат - талаботи мунтазам ва яке аз шартҳои асосии 



педагогии ташаккули салоҳиятнокии донишҷӯён дар раванди таълим 

мебошад. Намуд ва вазифаҳои назорат барои ба ғайр аз дониш, малака 

ва маҳорати донишҷӯён инчунин мушоҳида намудани сатҳ ва суръати 

ташаккули салоҳиятнокиҳои бадей- педагоги ва манзаранигории 

омӯзгорони ояндаи санъати тасвирй дар ҳар як марҳилаи таълим имкон 
додааст.

Дар фасли севум, ки «Марҳилаи ташаккулдиҳандаи озмоишӣ, ва 

натиҷаҳои озмоиш, таҳлили онҳо» номгузорӣ шудаааст, вобаста ба 

мақсади таҳқиқот дар марҳилаи ташаккулдиҳанда диққати асосӣ ба 

ҳалли вазифаҳои зерин равона гардидаанд:

1) аз ҷониби донишҷӯён гирифтани таҷрибаи бадеӣ-педагогӣ;

2) ташаккули талабот дар худтакмилдиҳии доимии касбӣ;

3) ташаккули салоҳиятнокиҳои бадеӣ-педагогӣ.

Бо назардошти муқаррароти дар боло зикршуда тавре Ғаниева 

М.А. қайд менамояд, дар натиҷаҳои марҳилаи ташаккулдиҳандаи 

озмоиш методикаи ягона пурра гардидааст:

- бо муқаррароти муттаҳидшуда, ки барои ташаккули фаъолияти 

омӯзишӣ, гирифтани донишу малакаҳо, ташаккули салоҳиятнокиҳои 

барои касб зарурӣ равона карда шуданд;

- бо унсурҳои гуногуни фаъолияти бадеӣ-педагогӣ ва талаботҳои 

баланд ба сифати иҷрои онҳо;

- талаботҳо ба сифатҳои ифоданоки тасвир бо назардошти 

маҳорати техникии афзуншуда ва сатҳи ташаккули салоҳиятнокиҳои 

манзаранигории донишҷӯён;

Баъди таҳлил ва баррасии ҳамаҷонибаи адабиёт ва сарчашмаҳои 

илмӣ диссертант Ғаниева М.А. ба хулосае омада, қайд кардааст, ки 

амалӣ гардонидани низоми таълими босалоҳият аз омӯзгорон донистани 

якчанд назарияҳои асосии таълимоти муосир ва ба таври самарабахшӣ 

дар ҳаёт татбиқ кардани онҳоро талаб мекунад.



Чӣ хеле, ки аз диссертатсия бармеояд, ба сифати пойгоҳи ’ 

таҷрибавию озмоиши таҳқиқот Муассисаи давлатии таълимии 

«Донишгоҳи давлатии Хуҷанд ба номи академик Бобоҷон Ғафуров», 

факултети санъати тасвирӣ ва технология интихоб карда шуда,таҳқиқот 

дар се марҳала- солҳои 2014-2015, 2016-2017 ва 2018-2020 гузаронида 

шудааст. Дар қисми хулосаҳо муаллиф нисбати татқиқотҳо қайд 

мекунад, ки тавре таҳқиқотҳои психологӣ-педагогӣ ошкор карданд, 

барои ташаккули салоҳиятҳои шахсият дониш ва малакаҳои дар асоси 

фаъолнокии омӯзишии худи шахсият ҳосилшуда таъсири доимӣ ва 

устувор мерасонанд.

Агар ба сифати асосии омодашавии омӯзгори санъати тасвирӣ 

принсипи ташаккул ва худташаккул ба ҷои принсипи ҷамъоварии дониш 

гузошта шавад, таълими педагогӣ бояд на танҳо ба мундариҷаи таълим, 

балки ба тарзҳои ҳамкории субъектҳои раванди таълим тибқи таъиноти 

иҷтимоӣ-инфиродӣ бо мақсади расидан ба талаботҳои худташаккул такя 

кунад. Танҳо воридшавии фардӣ ва фаъоли донишҷӯи санъати тасвирӣ 

ба раванди таълим самтгузории ӯро барои азхудкунии мундариҷаи 

фаннии фаъолияти бадеӣ-педагогӣ кафолат медиҳад.

Ҳамин тариқ, диссертатсияи Ғаниева М.А. кори ба анҷомрасида ба 

ҳисоб рафта, фарогири аҳамияти зарурии илмӣ аст.

Бояд гуфт, ки бо вуҷуди таҳсиноти бисёр, диссертатсия 

норасоиҳоеро соҳиб аст, ки ислоҳи он бар нафъи беҳбудии кор мебошад.

1. Дар ҳаҷми махдуд таҳлили илмии корҳои олимони тоҷик оид ба 

муаммои тақризшаванда оварда шудааст.

2. Дар пойгоҳи таҳқиқот муаллиф танҳо МДТ “Донишгоҳи 

давлатии Хуҷанд ба номи академик Б.Ғафуров’’-ро истифода бурдааст, 

хуб мешуд, ки аз муассисаҳои таълимии дигар манотиқи ҷумҳурӣ ҳам 

истифода бурда мешуд. Ин албатта арзиши корро боз ҳам меафзуд.

3. Баъзан хатогиҳои имловй ба назар мерасанд.



Нуқтахои зикршуда танҳо пешниҳод барои беҳбудии кори илмӣ 

буда, арзиши назариявӣ ва амалии диссертатсияро коста намегардонад.

Мазмун, мундариҷа ва хулосаи диссертатсияи муаллиф дар 

автореферат ва корҳои илмӣ аз ҷумла, маколаҳои илмӣ, барнома ва модули 

таълимӣ, нишондодҳои методӣ, маводҳои конфронсхо ба пуррагӣ инъикос 

гардидааст.

Дар асоси мулоҳизаҳои дар боло зикршуда ба хулосае омадан 

мумкин аст, ки диссертатсияи Ғаниева Малика Абдуқодировна таҳти унвони 

«Ташаккули салоҳиятнокии омӯзгорони ояндаи санъати тасвирӣ дар раванди 

таҷрибаомӯзии пленэрӣ» дар ташаккули соҳаи педагогикаи тоҷик саҳми 

назаррасе дорад.

Ҷоиз ба кайд аст, ки диссертатсия ва автореферата диссертант Ғаниева 
Малика Абдукодировна ба талаботи «Низомнома оиди дарёфти дараҷаи 
илмӣ»-и Комиссияи олии аттестатсионии назди Президента Ҷумҳурии 
Тоҷикистон ҷавобгӯ буда, муаллиф сазовор ба гирифтани дараҷаи илмии 
номзади илмхои педагогӣ аз рӯйи ихтисоси 13.00.08 - Назария ва методикаи 
таҳсилоти касбӣ (илмҳои педагогӣ) (13.00.08.04 - Назария ва методикаи 
фанҳои гуманитарӣ) мебошад.

Мукарризи расми, номзади илмҳои 
педагога дотсент, мудири кафедраи 
умумидонишкадавии гуманитарӣ ва ҷомеашиносии
Донишкадаи илмҳои дакиқ ва технологияи л
Тоҷикистон дар шаҳри Хуҷанд Абдусамадова Мунира

Абдуғафоровна

Маълумот барои тамос:
Суроға: Донишкадаи илмщои дакиқ ва технологияи Тоҷикистон дар шаҳри Хуҷанд
Кучаи Микроноҳияи 34-ум шаҳри Хуҷанд вилояти Суғд
E-mail: munirahon74@mail.ru ___

Сардори ШК-и ДИДТТ II

rf/ ШУЪБАИ
Қориева Ф.

6100*52^


